
GOVERNMENT OF GREENLAND

Inatsisartunut ilaasortaq Per Rosing-Petersen,
Partii Naleraq

Silaannakkut angallannermi suliassagarfimmik tigusinissaq pillugu § 37
naapertorlugu apeqquteqaammut 2018-049-mut akissut

Asasara Per Rosing-Petersen

Inatsisartut suleriaasianni § 37 naapertorlugu apeqqutegaatinut nassiussannut qujanag.
Apeqquititit uannut akisassanngorlugit innersuunnegarput. Apeqqutit matuma kinguliani
ataasiakkaarlugit allannegarput, akissummillu malitseqgarlutik. Akissutegaat
Naalakkersuisut Siulittaasuata Naalakkersuisoqarfia sulegatigalugu suliarineqarput.

Apeqqut 1.

Naalakkersuisut, Danmark Naalagaaffiup aqqaniittut akisussaaffiit
oqartussaaffigilersinnaasami, oqartussaaffigilernissamut
pilersaaruteqannginnertik (§ 37 apeqqut, nr. 2018-25) nalunaarutigaat.
Inatsisartulli ataatsimiinneranni (UPA 2017 imm. 180) silaannakkut angallannerup
akisussaaffik oqartussaaffigilernissamut suleqatigiissitamik pilersitsinissaq
Inatsisartut akuerinikuuaat. Tamanna sumut killippa?

Akissut:

Naalakkersuisut § 37 naapertorlugu apeqquteqaammut nr. 2018-25-mut akissutaanni
ilisimatitsissutiginegartutut suliassaqarfinnik, namminersorneq pillugu inatsimmi
ilanngussami Allattuiffik I-imi aamma Allattuiffik 1I-mi allassimasunik tamanik tigusinissaq
pilersaarutigineganngilaq.

Inatsisartut 2017-imi upernaakkut ataatsimiinneranni Inatsisartut oqgallisissaanni
immikkoortup 180-ip ataani aalajangiiffigisassatut siunnersuummut Inatsisartut
akuersinerat naammassiniarlugu Naalakkersuisut sulineranni suliat pilersaarutit
malillugit siumut ingerlanneqarnerat killiffigineqarpoq. Suliassaqarfiup pisariunera
eqgarsaatigalugu sulegatigiissitap nalunaarusiamik tunniussinissani Inatsisartunullu
agguaanneqgarnissaa naatsorsuutigaa.

Apeqqut 2.
Sooruna Naalakkersuisut Inatsisartut siunnersuutaat akuerineqareertoq § 37
apeqqut, nr. 2018-25 akineqarnerani tamanna pisimanngitsuusaartikkaat?

Akissut:

Apeqqummut sagqummiunnegartumut akissutitut apeqqut 1-imut akissutiga
innersuussutigissavara. Tamatuma saniatigut torersaarnissaq eqgarsaatigalugu
erseqqissaatigissavara, Naalakkersuisut Inatsisartut siunnersuutaat akuerineqareersoq
§ 37 naapertorlugu apeqqummut nr. 2018-25-mut akissuteqaammi
pisimanngitsuusaartinngimmassuk.

Apeqqummut 2018-25-mut akissummi ilisimatitsissutigineqarpoq, Naalakkersuisut
suliassagarfiup "Sullivimmi avatangiisit” tigunegarnissaanut siunnersuummik
Inatsisartunut saqqummiussisimasut, kiisalu Naalakkersuisut suliassagarfinnik allanik
naalagaaffimmiit tigusinissamut siunnersuutinik sagqummiussaqganngitsut.

llisimatitsissutit marluk taakku eqqortuupput, aammalu apeqqummut 2018-25-mut
akissuteqaatip iluani allami allassimanngilag, Naalakkersuisut Inatsisartut
siunnersuutaannut akuerinegareersumut piviusuusaartitsisimasut.

Apeqqut 3.

Namminersorlutik ogartussat aqqani pisortaqarfiit paatsoorsaaralutik
kukkusunillu paasissutissiigaangata ganoq Naalakkersuisut iliuuseqarnissamut
periuseqartarniarpat?

Akissut:

Apeqqutinut 1-imut aamma 2-mut akissutini allassimavoq, Naalakkersuisut
paasissutissanik paatsoornartunik eqqunngitsunillu sagqummiussisimanerannik
nassaartoganngitsoq.

Apeqqutinut allanik ogaaseqaatissaganngilanga.

Neriuppunga qulaani allaggasuni apeqqutegaatitit akineqartut.

